



	
	


	
	

	পাতা:ঐতিহাসিক চিত্র (প্রথম বর্ষ) - নিখিলনাথ রায়.pdf/২৫৭

	
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
२भ दर्द, ७छे म९थT1 ] [ মাঘ, ১৩১১ ৷৷
জব চাৰ্ণক।

ভাগীরথীর স্বচ্ছ সলিল প্ৰতিবিম্বিত করিয়া সৌধকিরিটিনী কলিকাতা বিশাল ভারতসাম্রাজ্যের রাজধানীরূপে বিরাজ করিতেছে । বিহু তালোকে উদ্ভাসিত হইয়া ভুবন সুন্দরী কলিকাতা অমরাবতীর শোভাকেও পরাজিত করিয়াছে। ভারতসাম্রাজ্যের রাজপ্রতিনিধির প্রাসাদ-ভবন বক্ষে ধারণ করিয়া সেই রম্য মহানগরী অপূৰ্ব্ব গৌরবে গৌরবান্বিত হইয়া উঠিয়াছে। তাহার সুদৃঢ় দুর্গফোর্ট উইলিয়মের বিজয়-বাদ্য ভাগীরথীর তরঙ্গ-লহরীকে আন্দোলিত করিয়া তুলিয়াছে। দুৰ্গশিখরস্থ বিজয়-কেতন অনন্ত আকাশের নীলিমা চুম্বন করি।-- বার জন্য বায়ুসাগরে অবিরত সন্তরণ দিতেছে ! যে দিকে দৃষ্টি নিক্ষেপ কর, সেই দিকে সুধাধৱলিত রম্য নিকেতনসমূহ গগন স্পর্শ করিবার জন্য মন্তক উত্তোলন করিতেছে। বিশাল রাজপথসকল শকটভারে। প্ৰপীড়িত হইয়া কোলাহল-ধ্বনিতে সমগ্ৰ নগরীকে শব্দায়মান করিয়া তুলিতেছে । বিদ্যুতের পৃষ্ঠে কশাঘাত করিয়া অপুৰ্ব্ব যানসমূহ অবিরাম গতিতে ছুটয়া চলিয়াছে। নানা শোভায় শোভান্বিত হইয়া পণ্য বিথিাকাগুলি চিত্ত হরণ করিতেছে। বাণিজ্য-লক্ষ্মী মণিমাণিক্যজড়িত সুবৰ্ণ-শৃঙ্খলে আবদ্ধ হইয়া যেন ইহাতে চিরদিনের জন্য অবস্থিতি করিতে বাধ্য হইয়াছেন। বিশাল জলযানসমূহ ভাগীরথীকে আচ্ছন্ন করিয়া ফেলিয়াছে । তাহারা এরূপ দুর্ভেদ্য প্ৰাচীরের ন্যায় অবস্থিতি করিতেছে যে, বাণিজ্যলক্ষ্মী তাহাদিগকে ভেদ করিয়া একপদও অগ্রসর হইতে সাহসী হইতেছেন না। পৃথিবীর নানা দেশের বণিকৃগণ এই ৷ বিশাল নগরীতে আপনাদিগের আবাসস্থান স্থাপন করিয়া অশেষ সম্পত্তির ।














'https://bn.wikisource.org/w/index.php?title=পাতা:ঐতিহাসিক_চিত্র_(প্রথম_বর্ষ)_-_নিখিলনাথ_রায়.pdf/২৫৭&oldid=771492' থেকে আনীত


		বিষয়শ্রেণী: 	মুদ্রণ সংশোধন করা হয়নি




	





	পরিভ্রমণ বাছাইতালিকা

	
		

	
		নিজস্ব সরঞ্জামসমূহ

	অবদান

	বিশেষ পাতাসমূহ
	স্থায়ী সংযোগ
	পাতার তথ্য
	এই পাতাটি উদ্ধৃত করুন

	ইপাব ডাউনলোড
	মোবি ডাউনলোড
	পিডিএফ ডাউনলোড
	অন্য সংস্করণ বাছুন

		 এই পাতা শেষ সম্পাদিত হয়েছে ০০:৩৮টার সময়, ৪ জুন ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

